ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

<-----> <--------> 2015 թվական N ----  Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈԿՏԵՄԲԵՐԻ 16-Ի N 1167-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ
ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը  ո ր ո շ ու մ է.
1. Հայաստանի Հանրապետության կառավարության 2014 թվականի հոկտեմբերի    16-ի <<Ընդերքաբան>> բաց բաժնետիրական ընկերությանը գույք օտարելու թույլտվություն տալու, Հայաստանի Հանրապետության կառավարությանն առընթեր պետական գույքի կառավարման վարչությանը գումար հատկացնելու և Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ լրացումներ կատարելու մասին>> N 1167-Ն որոշման մեջ կատարել հետևյալ փոփոխությունները՝
1)  7-րդ կետից հանել << գրավի և>> բառերը;
2) ուժը կորցրած ճանաչել 7-րդ կետի  1-ին ենթակետը: 
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՏԵՂԵԿԱՆՔ - ՀԻՄՆԱՎՈՐՈՒՄ

	1. Հայաստանի Հանրապետության կառավարության 2014 թվականի հոկտեմբերի 16-ի N1167-Ն որոշման մեջ փոփոխություններ կատարելու մասին

	  1.
	Անհրաժեշտությունը

	
	ՀՀ կառավարության 16.10.2014թ.-ի թիվ 1167-Ն որոշման մեջ փոփոխություններ կատարելու անհրաժեշտությունը պայմանավորված է  ք.Եղվարդ Երևանյան 17/12 շենքի բնակչուհի Ա. Միքայելյանի կողմից 06.08.2015թ.-ին ՀՀ վարչապետ Հ. Աբրահամյանին ուղղած թիվ 150-25444 գրությամբ բարձրացված հարցի կարգավորմամբ:



	 2.
	 Ընթացիկ իրավիճակը և խնդիրները

	
	ՀՀ կառավարության 16.10.2014թ. <<Ընդերքաբան>> բաց բաժնետիրական ընկերությանը գույք օտարելու թույլտվություն տալու, Հայաստանի Հանրապետության կառավարությանն առընթեր պետական գույքի կառավարման վարչությանը գումար հատկացնելու և Հայաստանի Հանրապետության կառավարության 2013թվականի դեկտեմբերի 19-ի N 1414-Ն որոշման մեջ լրացումներ կատարելու մասին>> թիվ 1167-Ն որոշմամբ <<Ընդերքաբան>> բաց բաժնետիրական ընկերության սեփականություն հանդիսացող ՀՀ Կոտայքի մարզ, ք. Եղվարդ, Երևանյան փողոց թիվ 17 հասցեում գտնվող բնակելի շենքը (ընդհանուր մակերեսը 1673,6 ք/մ) մասնակի հատուցմամբ օտարվել է Հայաստանի Հանրապետությանը` ի դեմս Հայաստանի Հանրապետության կառավարությանն առընթեր պետական գույքի կառավարման վարչության, որից հետո այդ հասցեում բնակվող ՀՀ քաղաքացիներին է նվիրվել իրենց կողմից զբաղեցրած բնակարանները, պայմանով, որ բնակարանները չեն կարող օտարվել սեփականության իրավունքի պետական գրանցման պահից առնվազն 5 տարի: Շենքի բոլոր բնակիչների հետ կնքվել է նվիրատվության և գրավի պայմանագրեր:

Նշված շենքի բնակչուհի Ա. Միքայելյանը բնակարանը օտարելու իրավունք ստանալու խնդրանքով 06.08.215թ. թիվ 150-25444 գրությամբ դիմել է ՀՀ վարչապետին նշելով, որ ամուսնու չարորակ ուռուցքի վիրահատության պատճառով գոյացել է մեծ պարտքեր և անհրաժեշտություն է առաջացել գրավադրելու բնակարանը: 

Ի կատարումն ՀՀ վարչապետի՝ 2015 թվականի օգոստոսի 10-ի թիվ 8D6B-19B8-C6F3 հանձնարարականի՝ ՀՀ կառավարությանն առընթեր պետական գույքի կառավարման վարչությունն առաջարկել է ՀՀ կառավարության 2014 թվականի հոկտեմբերի 16-ի թիվ 1167-Ն որոշման մեջ կատարել համապատասխան փոփոխություն ոչ միայն  ՀՀ Կոտայքի մարզի Եղվարդ քաղաքի Երևանյան փողոցի թիվ 17 հասցեի թիվ 12 բնակարանի վերաբերյալ, այլ նաև նշված հասցեի բոլոր բնակարանների վերաբերյալ՝ հիմք ընդունելով ՀՀ քաղաքացիական օրենսգրքի 163 հոդվածը, մասնավորապես՝ սեփականությունն  ինքնուրույն տնօրինելու սեփականատիրոջ իրավունքը:

   ՀՀ վարչապետը 04.09.2015թ. թիվ 02./14.12/15120-15 հանձնարարականով տվել է համաձայնություն: 
Ելնելով վերոգրյալից` նախապատրաստվել է <<Հայաստանի Հանրապետության կառավարության 2014 թվականի հոկտեմբերի 16-ի N1167-Ն որոշման մեջ փոփոխություններ կատարելու մասին>> ՀՀ կառավարության որոշման նախագիծը:

	3.
	Տվյալ բնագավառում իրականացվող քաղաքականությունը 

	
	-----------------------------------------------

	4.
	 Կարգավորման նպատակը և բնույթը 

	
	Նպատակը` իրավական ակտում փոփոխություն կատարելով, ակտում սահմանված դրույթները ընթացիկ իրավիճակին համապատասխանեցնելն է:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	Հայաստանի Հանրապետության կառավարության 2014 թվականի հոկտեմբերի 16-ի N1167-Ն որոշմամբ սահմանված ժամկետից շուտ ՀՀ Կոտայքի մարզի Եղվարդ քաղաքի Երևանյան փողոցի թիվ 17 հասցեի բնակիչների սեփականությունն ինքնուրույն տնօրինելու սեփականատիրոջ իրավունքի ապահովում:



	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<<Հայաստանի Հանրապետության կառավարության 2014 թվականի հոկտեմբերի 16-ի N1167-Ն որոշման մեջ փոփոխություններ կատարելու մասին>> ՀՀ կառավարության որոշման նախագծով պետական և ՏԻՄ բյուջեներում եկամուտների ավելացում չի նախատեսվում: 

	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնում:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------------

	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ 

e-gov.am  հասցեում:


Տ Ե Ղ Ե Կ Ա Ն Ք

ՀՀ կառավարության որոշման նախագծի կապակցությամբ շահագրգիռ գերատեսչությունների առարկությունների և առաջարկությունների վերաբերյալ

	Առարկության, առաջարկության հեղինակը(առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն 05.10.2015թ. թիվ 01/11-1/28958-15 գրություն

	Դիտողություններ և առաջարկություններ չկան:


	

	ՀՀ արդարադատության նախարարություն 14.10.2015թ. թիվ 01/12616-15 գրություն


	Առաջարկվում է ՝
1) նախագծի 1-ին կետում <<հանել>> բառը փոխարինել <<ուժը կորցրած ճանաչել>> բառերով:
2)  ՀՀ կառավարության 2014թ. հոկտեմբերի 16-ի N 1167 որոշման 7-րդ կետից հանել գրավի պայմանագրին վերաբերվող դրույթները:
	Ընդունվել է, կատարվել է համապատասխան փոփոխություն: 
Ընդունվել է, նախագիծը լրացվել է նոր ենթակետով:


